
SLIK KAN DU STØTTE DEN
FØRSTE SJØLVSTENDIGE LESINGA 

TIL BARNET DITT

1.KLASSE



Når barnet ditt les noko anna enn det som står 
i teksta, skal du unngå å rette på barnet med 
mindre det går utover forståinga av det som 
har blitt lese.  Du kan gå attende og spørje om 
eit eller to ord når barnet er ferdig med å lese 
boka.

Det avgjerande er ikkje om barnet les riktig, 
men at barnet ditt sjølv opplever seg som ein 
lesar.

Ros gjerne barnet ditt for å prøve å lese sjølv 
om det hugsar eller gjettar. Ditt barn får lyst 
til å lese meir når du oppmuntrar det og viser 
interesse for lesinga til barnet. 

Du kan støtte korleis barnet ditt les ord ved å 

•	 la barnet gjette ordet ut frå bileta eller 
samanhengen

•	 si den første bokstaven/lyden i ordet
•	 si første del av ordet
•	 gje barnet tid
•	 lese ordet høgt for barnet ditt

Du kan oppmuntre barnet ditt ved å seie 

•	 eg merkar at du tykkjer det er morosamt å lese
•	 eg gleder meg til å lese saman med deg att

Det er viktig at barnet ditt opplever leseglede og 
får lyst til å lese.

Har barnet ditt lyst til å lese ei bok sjølv?

La barnet ditt få ei oppleving av å kunne lese sjølv – 
både om barnet hugsar orda eller gjettar kva som står 
i teksta.

Det kan vere ein god idé å lese boka høgt for barnet 
før det sjølv skal lese. De kan òg lese boka høgt 
samtidig.

Det er ein god idé å la barnet peike på orda når det 
skal lese. I starten kan du støtte ved å peike over orda 
saman med at barnet ditt peiker på orda.

Du og barnet ditt kan snakke om boka FØR de les, 
MEDAN de les og ETTER de har lese på same måte 
som når du les høgt for barnet. 

Sjå på rettleiinga «Slik kan du lese med barnet ditt». 


